Binuhatan 26

S1 PABLO SA ATUBANG NI HARING AGRIPPA... (3 KA BUTANG)

= 1% —~ANG MENSAHI NI JESUS... vs. 1-8

o 1° - Ang bista sa atubang ni Haring Agrippa lain sang sa tatlo ka una nga bista... vs. 1

* Ang mga Judio wala didto sap ag akusa kay Pablo sa sini nga tion...

e Indi ini sa pagdesisyon kun si Pablo wala sala ukon may ara...

e [ni miting lang para mabatian ni Agrippa ang istorya ni Pablo...

e Kag siguro ang Hari makabulig kay Festus nga maka himo sang sulat nga ipadala ky Pablo
maglakat kay Caesar!

* Gintugutan dayon ni Agrippa si Pablo nga maghambal sa pagedepensa sang iya kaugalingon...

Nagsinyas si Pablo nga mahambal na siya-sigurado may gapos pa ang iya mga kamot...
Indi sa pagepensa sang iya kaugalingon sa makagagahom nga Hari kag taas nga posisyon...
Kundi sa pagwali sang Pulong sa makasasala nga makabati sang Manluluwas!

Kay si Pablo nakaintiendi nga basta may opurtunidad lang mag-istorya parti kay Jesus!
Makuha sang tubig sa bubon-manugid sang ‘Buhi nga Tubig’..

Sa merkado kun magbakal ka bugas-isugid sa tindera ang ‘Bugas sang Kabuhi’...

Kun mag-obra sa talamnan-isugid sa imo mga upod ‘Ang Dios nagtuga sang tanan’...

Indi ilimnon nga makahubog- kundi puno sang Espiritu kag makapanugid sang Pulong!
Dapat aton pinsaron pirme nga kada may masugata kita tion sa pagpanugid sang Pulong
Bisan dii/sin-o man aton naistorya-kay tanan nagakinahangalan kay Jesus!

o 2" - Nalipay si Pablo nga nagtindog siya sa atubang ni Haring Agrippa... vs. 2-3

» Indi pareho kay Felix kag Festus-si Haring Agrippa kabalo sang Pulong!

e Kablo siya sang pagtagna-kabalo siya sang promisa sang Messias...
e Kay nakabalo ang Hari nangin hapos kay Pablo ang manugid sang Pulong sa ila!

» Importante nakabalo ka kun sin-o imo nasugiran sang Pulong...

e Ang pagtudlo sa 3 ka tuig nga bata lain man ang pagtudlo sa 30 ka tuig ang edad!
e Dapat ang aton pagtudlo sang mensahi basi man sa ila paghangop!
o 3™ - Nagdako si Pablo sa Jerusalem kag kilala sang mga Judio... vs. 4-8

» Nangin isa siya ka Pariseo-ang pina ka srikto nga secta sang mga Judio...

e Pero subong si Pablo nangin hukom sang mga Judio kay nagatuo siya sang promisa...
e Ang promisa sang pagkabanhaw nga ang kabuhi wala naga-unta kun mapatay ang tawo!
e Ang mga Judio indi mahangpan ang pagkabanhaw-nabudlayan sila magpati sini...

» Damo nga mga tawo nabudlayan sang pagkabanhaw pagkatapos mapatay...

e Wala pa sila kaagi kakita sang tawo nga nabuhi liwat...

e Buhi ka-dason mapatay-amo na ina ang katapuasn-wala kabuhi tapos sang kamatayon...
e Tanan kita nakapamangkot sang sini nga pamangkot sang una...

e Siguro kun may napatay-magkompanyar sa aton mga kilala nga napatay...



e Ano matabo sa katapusan sang aton ginhawa-ano matabo dason pagkatapos sina...
e May langit gid bala sang mga nagatuo kag impierno sa mga wala nagtuo...

Ang problema kun wala pagkabanhaw pagkatapos kamatayon-wala kita pulos...

e Kun amo lang ini ang aton kabuhi-wala bayad sa sala nga aton nahimo...
e Wala sang insakto-wala sala/wala langit- wala impierno...

® Ano ang pulos- kaon/inom kag pangalipay nalan Kkita...

e Kay kun tapos na ang ini nga kabuhi-wala na tapos na...

e Damo sa kalibutan nga amo ini ang napatihan-nga daw wala lang bayad sa sala!

Ginpamatud-an sang Dios ang pagkabanhaw-si Jesus nabanhaw-may kabuhi pagkatapos

sang kamatayon!

e 1 Corinto 15:20 - “Pero ang matuod, nabanhaw si Cristo halin sa kamatayon kag amo
ini ang nagapamatuod nga banhawon ang mga patay.”

Ang nahambal sa Bibliya ‘nagtulog’-sa pagpaathag sang kamatayon sang mga tumuluo.
Kay indi ini katapusan- may paglaom kita nga kabuhi nga wala katapusan...

Si Jesus ang ina nabanhaw-ang mga natuo masunod sa Iya ihimplo!

Ang tanan mabuhi sa wala sang katapusan-ang aton Espiritu wala sang katapusan...
Ang pamangkot sa diin makadto sa wala sang katapusan!

= 2" - S; PABLO WALA NAGPATI SANG UNA... VS. 9-23

o 1°'-Si Pablo man ang nagpanghingabot sa mga nagtuo kay Jesus... vs. 9-11

Ginpahipos niya ang mga Kristohanon sa prisohan-ang iban ginpamatay sa ila pagtuo...

e Nagkomporme ako nga ginsentensyahan nga patyon ang katawhan sang Dios...

Sa korte sang mga Griego ang mga nagahusga may 2 ka bato-puti kag itom nga bato...
Kun tion na maghusga sa kaso-ihaboy nila ang bato...

Ang puti indi sila pagsilutan kun itom silutan sila!

Pahayag 2:17 - “Kamo nga nagapamati, dapat intiendihon gid ninyo ang ginasiling sang
Espiritu Santo sa mga iglesya. Ang mga mandadaog ....hatagan ko man sang puti nga
bato (diri lang sa New Testament)...”

e Kita makasasala - Roma3:23 - kag dapat patyon - Roma 6:23 - ang itom nga bato

e Pero paagi sa pagtuo kay Jesu Cristo kita gintagaan sang put inga bato-pagpatawad...

Si Pablo nagkontara sa mga Kristohanon...

e (Grabe ang iya kaakig sa mga Kristohanon nga amo nalang ini ang iya permi napinsar!
e (Ginapaglagas kag ginpintasan ang mga Kristohanon para ipanginwala si Jesus!
e Nakalambto na siya sa iban nga lugar sa pagpanghingabot sa mga Kristohanon...

Naglakat siya sa Mataas nga Pari sa pasugtan siya sang paglagas sa ila!

Gusto ni Saul nga gub-on ang simbahan/Kristohanon kay lain sila nga relihiyon!

e Ang mga naghalad sang kabuhi sa relihiyon wala naga-alagad kay Jesu Cristo!

e Ang relihiyon nagtunga/nga guba/kag nag ilinaway sila sa isa kag isa...

e Dapat dumdumon naton nga indi kita sakop sang relihiyon kundi sakop kita ni Jesus!

o 2" - Angdalan pa Damascus... vs. 12-15



» Isa ka adlaw sang si Pablo nag lakat sa Damascus sa paghingabot sa mga Kristohanon...

Sang mga udto adlaw nagsiga ang kasanag halin sa langit...
Si Pablo kag ang iya mga upod natumba kag nakabati si Pablo sang tingog sa Hebreo...
Si Jesus naghambal sa Hebreo-siguro amo ini aton linguahe sa langit!

» ‘Saulo, Saulo ngaa ginahingabot moa ko? Pareho lang nga nagasipa ka sa taliwis nga kahoy’

o 3rd_

Ang taliwis nga kahoy ginagamit para maglakat ang karbaw kun mag arado...

Kun ang karabaw magsipa sa taliwis nga kahoy masakitan lang siya-wala sang may matabo
Bisa nano nga tinguha ni Pablo nga pauntaton ang simbahan...

Sa paghingabot sa ila nagtubo na gid ang simbahan!

Kun gapati kay Jesus ukon wala-ang Dios nagapungko sa trono sang langit...

Ang Dios madaog permi-wala pulos kun mag bato kita sa lya...

Ang pamangkto maintra kita kay Jesus kag mag-upod sa lya nga mandadaog...

Ukon ma bato kita sa lya kag sakitan ta lang aton kaugalingon!

Magtindog... vs. 16-18

» Siling ni Jesus kay Saulo-bangon ka kag magtindog kay may himuon ka...

Si Pablo maalagad-maobra na siya para sa Ginoo...

‘Alagad’-ulipon sang barko sang Roma ato sila sa dalom sang barko sila ang gabugsay...
Wala sang may makakita sa ila-pina ka kubos nga posisyon!

Ang obra sang manug alagad amo ang pag-obra sang tudo para mapadayon ang simbahan...
Ang naga alagad isa ka ulipon nga naga bira obra nga wala gani may makakita...

= SiPablo gamiton nga saksi sang iya nakita kag iya makita pa...

Ang Dios ang nagahilway sa iya sa paghingabot sang Judio kag Gentil sa iya...

Gingamit si Pablo sa pag-abri sang ila mga mata sa pagkuha sa ila sa kadulom sa kasanag...
2 Corinto 4:3-4 - “Pero kon may mga tawo nga indi makaintiendi sang Maayong Balita
nga amon ginasaysay, ina amo ang mga tawo nga nagakalawala. Indi sila magtuo sa
Maayong Balita tungod nga ang ila mga hunahuna gindulman ni Satanas nga amo ang
nagapakadios sa sining kalibutan. Ginbulag niya sila agod indi sila masanagan sang
Maayong Balita parte sa gahom ni Cristo nga amo gid ang kaangay sang Dios.”

Kun ipanginwala naton ang Pulong sigurado si satanas mangita sa isulod sa aton kabubhi...
Kadamo sang mga binutig nga ginhatag sang kalibutan para indi naton makita si Jesus!
Amo na nga importante nga magtindog kita sa kamatuoran-para makita sang iban...

Para maluwas sila halin sa kadulom kag magsulod sa kasanag ni Cristo!

= 3" - ANG SABAT NI PABLO SA PALANAN-AWON SA LANGIT... VS. 19-32

o 1°'- Sakatapusan ginhambalan ni Pablo si Haring Agrippa... vs. 19-23

» Ginwali niya una si Jesus sa Damascus/sa Jerusalem/ ka katapusan sa mga Gentil...

Gintuduluan sila nga maghinulsol kag magtuo sa Dios...
Indi lang sa Pulong kundi ipakita ang paghinulsop kag patuo sa ila ial buhat!

* Ang mensahi sang pagpatawad amo ni ang problema ni Pablo...

e Amo ini nag rason nga gindakop siya sa Templo...

Pero padayon ang proteksyon sa Dios sa siya para makapadayon siya panugid...



Nga si Jesus nanginmatay sa krus/nabanhaw kag suga sa tanan!
Hapos lang maghambal nga may ‘pagtuo’ kag ‘nagasalig’ kay Jesus-makita bala sa buhat...
Kun kita Kristohanon-pero nagakabuhi sa kalibutan-may pagtuo gid bala tuod...
Kun Kristohanon kita pero nagapadayon sa pagpakasala-tuod gid ayhan?

o 2" - Sang nagawali si Pablo-ginpauntat siya ni Festus... vs.24-25

o 3rd

(@)

4th

Nagsinngit siya nga Pablo nabuang ka na...

Palanan-awon nga nabanhaw si Jesus-ginpamatay ni Pablo ang mga nagtuo sa lya!
Ang pagpati sang pagkabanhaw sang mga patay-kabuangan kuno...

Naakig si Felix kay anoa bi kun tuod ang napanugid ni Pablo!

May iban nga nagahambal nga magbasa kuno sang Bibliya mabuang ka...

Pero ang matuod amo nga nahadlok sila magbasa sang ila Bibliya...

Indi nalang paghibaluon ang Bibliya para indi sila makonsensya sa sala...

Pero kay wala ka kabalo indi ini makadala sa imo sa langit-ang relasyon lang kay Jesus...
Mangin buang ka kun indi pagkilalahon si Jesus paagi sa pagbasa sang Bibliya!

Siling ni Pablo-‘wala ako nagbuang’-ang Pulong ni Jesus ang Kamatuoran...

Ang Dios nga nagtuga sang kalibutan may plano para sa aton...

Ang lya Pulong nagapakita nga gintuga kita nga makilala Siya!

Kag tungod sa aton sala-ang kamatuoran ang isa ka paagi nga makalakat kita sa Dios
paagi kay Jesu Cristo!

Juan 14:6 - “Nagsabat si Jesus sa iya, “Ako amo ang dalan, ang kamatuoran, kag ang
kabuhi. Wala sing may makakadto sa Amay kon indi paagi sa akon.”

- Naghambal si Pablo nga ini nga mga butang nahibaluan ni Haring Agrippa... vs. 26-29

Ang paglansang kag pagkabanhaw ni Jesus indi sekreto...

Bantog ini nga mga natabo kag si Pablo kabalo nga si Agrippa nakabati sini...
Namangkot siya kay Haring Agrippa- ‘nagapati ka'...

Sa katapusan indi importante kun ano ang hambal sang iban ukon natuohan sang iban...
Ang kaluwasan personal nga desisyon-sa imo kag sa Dios!

Ang importante nga pamangkot nga aton masabat amo nga-‘nagapati ka’!

Si Haring Agrippa namangkot kay Pablo abi mo madala mo ako sa imo nahambal...

Gusto ni Pablo si Agrippa kag ang tanan nga nagapamati nga mangi Kristohanon!
Gusto ni Pablo ang ang tanan mangin kaangay sa iya-indi lang ma priso...

Kay si Pablo kabalo nga mapa langit siya-gusto niya ang tanan maupod!

Ginhimo sang Dios ang Pulong nga simple kay gusto niya nga ang tanan maluwas...
Ginhatag Niya ang mensahi sa aton para mahatag man naton sa iban...

Ang pagsaugid sang Pulong simple-tagaan pagpili ang isa ka tawo...

Ihatag ang opurtunidad para pareho sila sa aton nga makadto sa langti!

- Ang ginhambal sa katapusan ni Agrippa... vs.30-32

Si Pablo wala sala nga patyon ukon prisohon...

Kun wala siya nagdesisyon nga malakat kay Caesar buy-an na kuntani siya...



= Si Pablo dapat ipadala sa Roma...



